
куцна и коса улсь матф аф цебярь бабац, конац вешелхця алянц нолдамода модать пачк.

— Сон аф туй модать пачк, — пшкяць Васькась. — Ков сон туй? Ну, вачкотьк тонць пильксот модать, и тон Пашка тожа вачкотьк. Да сяда вишкста вачкияда! Ну вов, издя ту модать пачк? А ну, ненгя сяда вишкста вачкияда.

И кошардозень аф смышленайхнень Пашкать и Машкать усерднайста модать вачкияма, мзярс сят исть сизя. Мялезост тусь эсь колендема выдумкасна. Цёратня тусть площетть ланкс, коса кунара-ни уйфць аф спокойнай собраниясь.


 

Вов тяфтапт тефня, — мярксь Петькась, тяда меля кда шарксцть синь пуроптоф наротть ёткова.

— Интереснайхть тефня, — согласиндась Васькась, сонць озась ечкя куз шини шочка пети и сатць повстонза ляпошка суском.

— Тон ков цють изеть юма, Васька?

— Симма ласькондень. И мес тяфта ювачнихть алятьня? Аньцек и кулеви колхос да колхос. Финцня наругасазь колхозть, омбонцня корхтайхть колхозфтома кодага няльзи. Цёранятьня и то кярмочнийхть. Тон содасак Галкань Федькать? Ну, тяфтама рябой.

— Содаса.

— Тк вов. Мон симма ласькондень и няия, кода сон тяни кодама-бди рыжай мархта тюрсь. Ся, рыжайсь лиссь, да и моразевсь: «Петькась колхозса — шалхкоц пурхцень». А Петькась кяжиясь тяфтама моротькса, и уйфцть тюрьма. Мон тейть ни ювадмода вешень, што-ба тон ванолеть кода тюрихть. Да тяса кодама-бди горбун баба мацийхть паньць и кафкця цёранятьнень илиса таргазень — ну синь и страцть.

Васькась варжакксць шинять ланкс и пичедезевсь.

— Адя, Петька, макксаськ сёрманять. Мзярс ласьктям куду шовда ули ни. Кода-ба афоль пов куца.

Яцийхть наротт ёткова, лакай цёранятня. Пачкоцть лама шочкнень тейс, конатнень тейса моркш вамкса ащесь Егор Михайловичсь.


Мзярс саф ломанць шочкнень пряса азондозя сокай ломатьненди, кодама вигодясь колхозу сувамать эзда, Егорсь аф вишк-

